
Astelehenean, 2006ko uztailaren 17an.  Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

NEKAZARITZA, ABELTZAINTZA ETA ELIKADURA DEPARTAMENTUA


5 milioi euroko dirulaguntzak onetsi dira nekazaritzako produktuak eraldatu eta merkaturatzeko


Astelehenean, 2006ko uztailaren 17an. Nafarroako Gobernuak baimena eman dio Nekazaritza, Abeltzaintza eta Elikadura Departamentuari 5.086.179.9 euroko hainbat urtetarako gastuak konprometitzeko 2007 eta 2008ko ekitaldietarako. Diru horrekin nekazaritzako produktuak eraldatu eta merkaturatzeko baldintzak hobetzeko egiten diren inbertsioetarako dirulaguntzen zain dauden nekazaritzako industrien eskariak tramitatuko dira.

Horrela, 804.950,58 euroko gastua onetsi da 2007. urterako eta 4.281.259,46 euro 2008. urterako, eta erantzuna emanen zaie tramitazioaren zain dauden 38 eskariari. Eskariak beste horrenbeste enpresek eginak daude eta beren nekazaritzako produktuak eraldatu eta merkaturatzeko baldintzak hobetzeko denera 28.809.785,80 euroko inbertsioa eginen dute.

Dirulaguntza jasoko duten negozioak honako herri hauetan kokatzen dira: Ablitas, Andosilla, Arizkun, Arronitz, Azagra, Biurrun-Arrizabalaga, Buñuel, Auritz, Zarrakaztelu, Corella, Cortes, Eneritz, Lizarra, Fustiñana, Lekunberri, Lerga, Lesaka, Lorka, Los Arcos, Marcilla, Mendavia, Milagro, Monteagudo, Olatzagutia, Erriberri, Peralta, Tiebas, San Adrián, San Martín Unx, Sartaguda eta Atarrabia.
Inbertsioen artean aipatzekoak dira Lekunberriko Agrozumos, S.A. enpresak aurreikusten dituenak (5.965.000 euro); Enerizko Bodegas Castillo enpresarenak (2.744.072 euro) eta Arronizko Ekolo Productos Ecológicos S.A. enpresarenak (2.414.477,14 euro). Aipatu inbertsioengatik Departamentuak 1.014.050 euro, 466.492,40 euro eta 434.605,89 euroko dirulaguntzak emanen dizkie enpresei, hurrenez hurren.
 INDUSTRIA ETA TEKNOLOGIA, MERKATARITZA ETA LAN DEPARTAMENTUA

Gobernuak dirulaguntzak onetsi ditu Nafarroako ehungintzako langileentzat

Astelehenean, 2006ko uztailaren 17an.  Nafarroako Gobernuak baimena eman dio Nafarroako Enplegu Zerbitzuari dirulaguntzak eman diezazkien ehungintzako langileei, baldin eta enplegu-etenaldiak ukituta badaude eta Nafarroako ehungintzako langileen prestakuntza plan bereziaren barruan dauden prestakuntza ikastaroetan parte hartzen badute.
INDUSTRIA ETA TEKNOLOGIA, MERKATARITZA ETA LAN DEPARTAMENTUA

458.424 euroko hainbat urtetarako gastua onetsi da I+G+B proiektuetarako dirulaguntzen zain dauden eskariak tramitatzeko


Astelehenean, 2006ko uztailaren 17an.  Nafarroako Gobernuak 458.424 euroko hainbat urtetarako gastua onetsi du gaurko bilkuran ikerkuntza, garapen eta berrikuntza (I+G+B) proiektuetarako dirulaguntzen zain dauden eskariak tramitatu ahal izateko. Gastua 2006tik 2008ra bitarteko aurrekontuen kargura ordainduko da.
Dirulaguntzak erabiliko dira I+G+B proiektuak egiteko enpresek sinatu maileguen interes-hobariak emateko. Proiektu hauen iraupena urte bat eta hiru urte bitartekoa izan daiteke, beraz, dirulaguntza hauek behar bezala kudeatzeko ezinbestekoa da gastua konprometitzea heldu diren ekitaldietako aurrekontuen kargura.

EKONOMIA ETA OGASUN DEPARTAMENTUA


PFEZaren eta Sozietateen Zergaren erregelamenduak aldatu ditu Gobernuak


Astelehenean, 2006ko uztailaren 17an.  Nafarroako Gobernuak foru dekretu bat onetsi du gaurko bilkuran Pertsona Fisikoen Errentaren gaineko Zergaren eta Sozietateen Zergaren erregelamenduak aldatzeko. Aipatu erregelamenduak indarrean zeuden 199 eta 1997tik, hurrenez hurren.

Onetsitako foru dekretuak baditu bi artikulu, bi xedapen gehigarri, beste xedapen indargabetzailea eta azkeneko xedapen bat.  Lehen artikuluak PFEZaren erreforma aipatzen du eta lau helburu ditu. Lehenik, kargatik salbuesten diren zenbatekoen mugak gaurkotzen dira garraio gastuen asignazioetan eta ostatu eta jatetxe, hotel eta ostalaritzako bestelako establezimendu gastuetarako asignazioetan. Bigarrenik, zortzi urtera handitzen du epea etxebizitza kontuetako dirua etxebizitza erosi edo birgaitzeari zuzentzeko, zergaren azkeneko aldaketari jarraikiz (abenduaren 29ko 10/2005 Foru legea).

Hirugarrenik, inbertsio kolektiboaren erakundeen zerga-erregimenean aldaketa batzuk egiten dira malgutasun handiagoa lortzeko, eta azkenik, lehen artikuluak PFEZaren erregelamendua aldatzen du lurren eskualdatzeetan sortutako ondare gehikuntza arloan.
Sozietateen Zergan eginiko aldaketek ere inbertsio kolektiboaren erakundeei lotutako zenbait alderdi aipatzen dituzte.
EKONOMIA ETA OGASUN DEPARTAMENTUA


Gobernuak bide elektroniko eta telematikoen erabilera arautu du Tributu Ogasunaren arloan

Helburua da zergadunei tributu-betebeharrak erraztea prozeduraren berme guztiekin

Astelehenean, 2006ko uztailaren 17an.  Nafarroako Gobernuak foru dekretu bat onetsi du gaurko bilkuran bide elektroniko eta telematikoen erabilera arautzeko Nafarroako Tributu Ogasunaren arloan. Helburua da zergadunei tributu-betebeharrak erraztea modu bizkor eta eraginkorragoan prozeduraren bermeak eta haien eskubide administratiboak errespetatuz.

Foru dekretuak baditu bi artikulu, bi xedapen gehigarri, beste xedapen indargabetzailea eta azkeneko xedapen bat. Lehen kapituluan zehazten dira baliabide elektroniko eta telematikoen erabileraren baldintzak bai eta Tributu Ogasunaren aurrean zergadunek dituzten  eskubide eta bermeak ere baliabide elektroniko eta telematiko erabiltzen dituztenean.

Bigarren kapituluak sinadura elektronikoaren erabilera arautzen du bai eta aitorturiko ziurtagiri elektronikoena ere. Hirugarren kapituluak aipatzen du aitorpen edo tributuen autolikidazioen aurkezpena bide elektroniko, informatiko eta telematikoez, bai eta eskari, idazki eta jakinarazpen aurkezpena ere, eta Nafarroako Tributu Ogasunaren erregistro telematikoa sortzen du. Laugarrenean jakinarazpen telematikoak arautzen dira eta bosgarrenean tributuen prozedurak izapidetzeko ordezkaritza telematikoaren oinarriak arautzen dira.
EKONOMIA ETA OGASUN DEPARTAMENTUA


Gobernuak lokal bat erosi du Agoitzen Nafarroako Enplegu Zerbitzurako


Astelehenean, 2006ko uztailaren 17an.  Nafarroako Gobernuak baimena eman du gaurko bilkuran 144,40 m2ko lokal bat erosteko beheko solairu batean, Agoizko “Kanpondoa” urbanizazioan bertan Nafarroako Enplegu Zerbitzuaren eskualdeko unitatea jartzeko. Salneurria 326.901 eurokoa da.

LEHENDAKARITZA, JUSTIZIA ETA BARNE DEPARTAMENTUA


101.371,10 euroko dirulaguntza onetsi da Goizuetako suhiltzaile boluntarioen parkea zabaltzeko II. faserako


Astelehenean, 2006ko uztailaren 2006an.  Nafarroako Gobernuak 101.371,10 euroko dirulaguntza onetsi du Goizuetako suhiltzaile boluntarioen parkea zabaltzeko obren bigarren fasea egiteko. Goizuetakoa Nafarroan dauden zazpi parke boluntarioetako bat da.


Goizuetako Udalak proposatutako zabaltze eta hobetze obren lehen faseak 226.600 euroko gastua dauka eta abian dago jadanik. Fase horretan garajea eta parkeko estaldura eginen dira. Bigarren fasean lehengo solairuan lan eginen da eta beheko solairuan biltegiak eta bulegoa  eginen dira, garajearen ondoan.
GIZARTE ONGIZATE, KIROL ETA GAZTERI DEPARTAMENTUA


Lankidetza hitzarmen bat onetsi da Departamentuaren eta Unibertsitate Publikoaren artean garapenerako kooperazio arloan

Astelehenean, 2006ko uztailaren 17an.  Nafarroako Gobernuak 136.085 euroko gastua onetsi du Nafarroako Unibertsitate Publikoan garapenerako kooperazio arloan egiten diren prestakuntza eta sentsibilizazio ekintzak partez finantzatzeko.
Gastua baimentzearekin batera, lankidetza hitzarmena onetsi da Gizarte Ongizate, Kirol eta Gazteri Departamentuaren eta Nafarroako Unibertsitatearen artean, 2006. urterako, garapenerako kooperazio arloan. Hitzarmena 1996tik egiten da eta haren bidez ondoko ekintza mota hauek eginen dira: sentsibilizazio ekintzak, prestakuntza ekintzak, ikerkuntza eta unibertsitateen arteko kooperazioa.
GIZARTE ONGIZATE, KIROL ETA GAZTERI DEPARTAMENTUA


Departamentuak Lizarrako Udalarekin kolaboratuko du ondasun kulturalak berreskuratzeko helburua duen lan esparru bat egiteko

Astelehenean, 2006ko uztailaren 17an.  Nafarroako Gobernuak 42.784 euroko gastua onetsi du Lizarran partez finantzatzeko lan esparru bat ondasun kulturalak berreskuratzea helburu duena. Zehatz-mehatz, boluntarioek lan eginen dute Zalatamborren Gazteluko harresiaren hondakinak garbitu, hondeatu eta sendotzen.
Lanak uztailaren 17tik abuztuaren 30era bitartean eginen dira, bi txandatan, eta 18 eta 25 urte bitartekoei zuzenduta daude. Horretarako, Nafarroako Gobernuak baimena eman dio Nafarroako Kirol eta Gazteriaren Institutuari lankidetza hitzarmen bat egin dezan Lizarrako Udalarekin.

INGURUMEN, LURRALDEAREN ANTOLAMENDU ETA ETXEBIZITZA

Abeltzaintzako instalakuntzek bete behar dituzten ingurumeneko baldintza teknikoei buruzko foru dekretua aldatu da


Astelehenean, 2006ko uztailaren 17an.  Nafarroako Gobernuak ekainaren 23ko 148/2003 Foru Dekretuaren  aldaketa onetsi du gaur . Aipatu dekretuaren bidez ezarri ziren ingurumeneko baldintza teknikoak Foru Erkidegoko abeltzaintzako instalazioetarako.
Gobernuaren txostenak dioenez, aipatu dekretua indarrean egondu den hiru urte hauetan, Nekazaritza, Abeltzaintza eta Elikadura Departamentuak sortu du Denontzako Nekazaritza Politikaren Kudeaketarako Sistema Informatikoa (SIGPAC), nekazaritzako lursailen erabilera eta maldak definitzen dituena. Halaber, Nekazaritza, Abeltzaintza eta Elikadura kontseilariak Foru Agindu bat onetsi zuen 2005eko otsailaren 7an Denontzako Nekazaritza Politikatik laguntza zuzenak jasotzen dituzten nekazariek bete beharreko nekazaritza eta ingurumeneko baldintza onak eta kudeaketa legezko baldintzak ezartzeko.
Aipatu araudia aplikatzerakoan detektatu da desegokiak zirela aurreikusiriko zenbait baldintza, zehatz-mehatz, hiri gunean kokatu ustiategiak lekuz aldatzetik datozen instalakuntza berrien distantziak edo abere instalakuntzen eta erabilera araudia duten espazio babestuen arteko distantziak.
INGURUMEN, LURRALDEAREN ANTOLAMENDU ETA ETXEBIZITZA

Ledean gas horniduretarako APA ardatza berriaren Proiektu Sektoriala onetsi da


Astelehenean, 2006ko uztailaren 17an.  Nafarroako Gobernuak Udalez gaindiko Proiektu Sektoriala onetsi du Ledean E15 sare elikapeneko APA ardatz b erria ezartzeko . Proiektua “Gas Natural Distribución SDG, S.A.” enpresak sustatua da.
Instalakuntzaren xedea da Ledearen inguruetan kokatutako Smurfit eta EHN (orain Acciona) enpresen kontsumo berriak hornitzeko.

OSASUN DEPARTAMENTUA

Bideko Ama Birjina Ospitaleko garbiketa 2007-2008 aldirako kontratatzea onetsi da


Astelehenean, 2006ko uztailaren 17an.  Nafarroako Gobernuak onetsi du gaurko bilkuran garbiketa zerbitzua kontratatzea 2007-2008 aldirako Bideko Ama Birjina Ospitalerako (eraikin nagusia, ama eta haurrendako zerbitzua eta Erizaintza Eskola zaharra), eta Bideko Ama Birjina Ospitalaren menpe dauden Ospitalizazio Psikotarikoaren Unitaterako eta Emakumeendako Laguntza Zentroetarako, eta Osasun Publikoaren Institutuko lokaletarako.
Gastua 3,98 milioi eurokoa da 2007an eta 4,10 milioikoa 2008an.

